
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
 ত্রিপুররাজ্যে বর্ত্তমানে সাতটি উচ্চ ইংরেজী বিদ্যালয় আছে অথচ ত্রিপুরার গৌরবময় অতীত ইতিহাসের সহিত বালকগণ পরিচিত নহে বলিয়া দেশের তাৎপর্য্য ঠিক বুঝিতে পারিতেছে না। দীর্ঘকালের এই অভাব দূর করিবার জন্য একখানি স্কুলপাঠ্য ইতিহাসের প্রয়োজন হওয়ায় শিক্ষামন্ত্রী রাজা রাণা বোধজঙ্গ বাহাদুরের আদেশে এবং সেক্রেটারী শ্রীযুত জনেশকুমার ভট্টাচার্য্য, এম, এস, সির উদ্যোগে এই রচনা কার্য্যে আমাকে ব্রতী হইতে হইয়াছে। পুস্তকখানি যাহাতে ছেলেদের সুখপাঠ্য হয় তজ্জন্য অধ্যায়ের মধ্যেও সংখ্যাপাত দ্বারা বর্ণিত বিষয়ের বিভাগ করা হইয়াছে, ভাষা যতদূর সম্ভব তদুপযোগী করিতে প্রয়াস পাইয়াছি।

 ৰহুবৎসর পূর্ব্বে আমি যখন উমাকাপ্ত একাডেমীতে ছাত্র ছিলাম তখন কবি শ্রীযুত যতীন্দ্রমোহন বাগ্চী পরিচালিত “মানসী” পত্রিকায় ‘ইতিহাসে রূপকথা’ নামে ধন্যমাণিক্যের শৈশব জীবনের একটি চিত্র আঁকিয়াছিলাম, কিন্তু ঐ লেখা ইহার পর আর অধিক অগ্রসর হয় নাই। কিন্তু তখন জানিতাম না যে ঐ লেখা এইভাবে আমাকে সমাপ্ত করিতে হইবে। এই দিক দিয়া ভাবিলে কবির উক্তি—



জীবনে যত পূজা হল না সারা

জানি হে জানি তাও হয়নি হারা




—যথার্থই মনে হয়।

 জার্ম্মাণ মনীষী Mommsen-এর বিশ্ববিখ্যাত History of Rome-এর Every man's Libraryর ইংরেজী সংস্করণ-এর পুরোভাগে Carlyle-এর একটা অমর বাণী উদ্ধৃত হইয়াছে।

 Consider History with the beginnings of it stretching dimly into the remote time, emerging darkly out of the mysterious eternity, the true Epic Poem.

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৩৯টার সময়, ১০ সেপ্টেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

